
Iragarkia

2023ko abenduaren 21ean Hernaniko Udaleko Tokiko Gobernu Batzarrak hartutako erabakia
2024ko urtarrilaren 4ko 3 zenbaki duen Gipuzkoako Aldizkari Ofizialean argitaratu da.
Iragarkiaren arabera, Hernaniko Udaleko aldi baterako enplegua egonkortzeko enplegu
publikoaren eskaintza aldatzen da eta Udaltzaingo Agente plaza bat gehitzen da merezimendu
lehiaketa hautaketa prozesura.

Abenduaren 28ko, 20/2021 Legea, enplegu publikoan behin-behinekotasuna murrizteko premiazko
neurriei buruzkoaren 2.4 artikuluaren III paragrafoan ezarritakoari jarraiki, sektoreko edo
administrazio bakoitzeko araudi espezifikoan hala aurreikusi bada, plazak betetzeko aldez aurreko
mugikortasun- edo barne-sustapeneko mekanismoak bateragarriak izango dira egonkortze-
prozesuekin.

Ildo horretan, 2022ko abenduaren 28ko 245 zenbakia duen Gipuzkoako Aldizkari Ofizialean,
Hernaniko Udaleko iraupen luzeko aldi baterako enplegua egonkortzeko salbuespenezko
deialdiaren oinarri espezifikoak argitaratu ziren eta agente plaza bat eskaini zen. Orain,
egonkortzeko prozesu horri dagokion deialdi eta oinarrietan bi plaza eskainiko dira.
               

Horregatik guztiagatik, Tokiko Gobernu Batzarrak honako erabakia hartzen du:

ERABAKIA

Lehenengoa.    Hernaniko Udaleko Tokiko Gobernu Batzarrak 2023ko abenduaren 21ean egindako
ohiko bilkuran hartutako erabakien bidez onartu zuen Udaltzaingoaren Agente plazaren deialdia
handitzea. Hori dela eta, Administrazio Bereziko eskalako, Zerbitzu Bereziak azpieskalako,
Udaltzaingo motako Udaltzain Agente plaza (OP27/2022) hautaketa prozesuan 2 plaza eskainiko
dira.

Bigarrena.    Ez da beharrezkoa izango eskaerak aurkezteko beste epe bat irekitzea.

Hirugarrena.    Erabakia Gipuzkoako Aldizkari Ofizialean, nahiz Hernaniko web orrian
(www.hernani.eus) eta iragarki taulan argitaratzea.

Erabaki hau behin betikoa da eta amaiera ematen dio administrazio bideari. Interesdunek erabaki
honen aurka zuzenean administrazioarekiko auzi errekurtsoa aurkez dezakete
Administrazioarekiko Auzietako Donostiako Epaitegietan, jakinarazpenaren hurrengo egunetik
hasita bi hilabeteko epean. 
               

https://egoitza.gipuzkoa.eus/eu/gao

http://www.hernani.eus/


Nolanahi ere, nahi izanez gero, aurreko idatz-zatian adierazitako administrazioarekiko auzi-
errekurtsoaren aurretik, berraztertzeko errekurtsoa aurkez dakioke ebazpena eman zuen organoari
argitaratu eta hurrengo egunetik hasita hilabeteko epean. Hori eginez gero, ezingo da
administrazioarekiko auzi errekurtsorik aurkeztu harik eta berraztertzekoaren berariazko ebazpena
eman edo ustezko ezespena gertatu arte. Dena dela, egoki iritzitako beste edozein errekurtso
aurkez daiteke.

Hernani, 2024ko urtarrilaren 10a.—Xabier Lertxundi Asteasuinzarra, alkatea.      (249)


